
ᐊᑎᖓ: ᐊᕙᑎᖓ ᐊᒻᒪ ᓄᓇᒥ ᐊᕕᑦᑐᖅᓯᒪᔪᒧᑦ ᐋᕐᓗᐃᑦ ᑲᓇᓐᓇᖓᓂ ᑲᓇᑕᒥ ᐅᑭᐅᑕᖅᑐᒥ
ᑭᒃᑯᑦ: ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ
ᑭᓱᒧᑦ: ᐋᕐᓗᓂᑦ ᖃᐅᔨᓴᓂᕐᒧᑦ ᐱᓕᕆᐊᓄᑦ ᑲᔪᓯᓂᖃᖅᓯᒪᔪᖅ 2009−ᒥᓂᑦ, ᓴᖅᑭᖅᑎᑕᐅᓯᒪᔪᖅ ᑲᑎᒪᖃᑎᒋᓪᓗᒋᑦ ᐃᓄᐃᑦ ᓄᓇᓕᖏᑦ ᐃᓱᒫᓗᓕᖅᐸᓪᓕᐊᓂᖏᓐᓄᑦ ᐊᒥᓱᕈᖅᐸᓪᓕᐊᓂᖏᓐᓄᑦ ᐋᕐᓗᐃᑦ ᓄᓇᓕᖏᑕ ᖃᓂᒋᔭᖏᓐᓂ. ᐸᕐᓇᓯᒪᔭᕗᑦ ᖃᐅᔨᓴᓂᕐᒧᑦ ᐱᓕᕆᐊᖅ ᐱᖓᓲᓂᐊᖅᑐᓄᑦ ᐊᕐᕌᒍᓄᑦ (2026-2029) ᑲᔪᓯᓂᕆᔭᖓ ᑖᔅᓱᒧᖓ ᐊᑯᓂᐅᔪᒧᑦ ᐱᓕᕆᐊᒧᑦ, ᓇᓗᓴᐃᖅᓯᒪᔪᓂᑦ ᑐᕌᒐᖃᖅᑐᑎᑦ ᐱᔾᔪᑎᖃᖅᑐᓂᑦ ᐋᕐᓗᓂ ᓄᓇᖓᓂ ᐊᕕᑦᑐᖅᓯᒪᔪᒧᑦ ᐊᒻᒪ ᐆᒪᔪᐃᓂᑦ ᓂᕆᖃᑦᑕᕐᓂᖏᓐᓄᓄᑦ ᐊᑦᑐᐃᓂᖃᕐᓂᖏᑦ. ᐃᖅᑲᓇᐃᔭᖅᑕᓪᓗᐊᑕᐅᔪᑦ ᐊᑐᖅᑕᐅᓂᖏᑦ ᐱᖃᓯᐅᔾᔨᔪᑦ ᖁᒻᒧᐊᑦᑎᑕᐅᓯᒪᔪᒃᑯᑦ ᓂᕕᖓᑖᓕᖅᓯᓂᖅ, ᐋᕐᓗᓃᖔᖅᑐᓂᑦ ᖃᐅᔨᓴᕋᔅᓴᓂᑦ, ᐊᒻᒪ ᐊᔾᔨᓐᖑᐊᑎᒍᑦ ᓇᓗᓇᐃᖅᑕᐅᓂᖏᓐᓄᑦ ᐊᑐᖅᑕᐅᓂᐊᖅᑐᑦ, ᐊᒻᒪᓗᑦᑕᐅᖅ ᓄᑖᖑᓂᖅᓴᓂᑦ ᐊᑐᖅᑕᐅᔪᓂᑦ ᐱᖃᓯᐅᑎᓪᓗᑎ ᖃᖓᑕᓲᕋᓛᒃᑯᑦ ᐊᔾᔨᓕᐅᕆᓂᖅ ᖃᓄᐃᓘᖃᑦᑕᕐᓂᖏᓐᓄᑦ, ᑎᒥᖏᑦ ᖃᓄᐃᓕᖓᓂᖏᓐᓄᑦ, ᐊᒻᒪ ᑲᑎᓐᖓᔪᓂᑦ ᖃᓄᐃᓕᖓᓂᖏᓐᓄᑦ.
[1] ᖁᒻᒧᐊᑦᑎᑕᐅᓯᒪᔪᒃᑯᑦ ᓂᕕᖓᑖᑦ ᐋᖅᑭᑦᑕᐅᓂᖏᑦ: ᐋᕐᓗᖏᑦ ᓱᒃᑲᐃᓵᖅᑐᓄᑦ ᐅᐸᑦᑕᐅᖃᑦᑕᓂᐊᖅᑐᑦ ᐅᒥᐊᕐᒧᑦ ᖃᓂᒋᔭᖓᓂ 10 ᒦᑕᐃᑦ. ᖁᒻᒧᐊᑦᑎᑕᐅᓯᒪᔪᒃᑯᑦ ᓂᕕᖓᑖᑦ ᐋᖅᑭᑦᑕᐅᓂᐊᖅᑐᑦ ᓇᐸᕈᑕᖏᓐᓄᑦ ᐊᑐᕐᓗᑎ ᖁᑭᐅᑦᑕᐅᔭᒥᑦ, ᐊᑐᖅᑐᑎ ᓴᕕᕋᔭᓐᓂ ᓄᕗᓕᓐᓂᑦ ᐋᖅᑭᑦᑕᐅᓗᓂ ᓂᕕᖓᑖᖅ ᐊᑖᒍᑦ ᒪᑦᑕᖓᑕ. ᓂᕕᖓᑖᑦ ᐊᐅᓪᓚᑎᑦᑎᓂᐊᖅᑐᑦ ᓇᒦᓐᓂᖓᓄᑦ ᐊᒻᒪ ᐊᖅᑲᐅᒪᓂᖓᓄᑦ ᑐᑭᓯᒋᐊᕈᑎᓂᑦ ᑎᑭᓯᒪᔪᓂᑦ 300−ᕋᑎᖅᑐᑦ ᖃᐅᑕᒫᑦ ᐋᕐᓗᒃ ᐳᐃᒐᐃᒻᒪᑦ ᖁᒻᒧᐊᑦᑎᑕᐅᓯᒪᔪᒧᑦ.  ᓂᕕᖓᑖᑦᐊᑐᖅᑕᐅᓂᖏᑦ ᑖᔅᓱᒧᖓ ᐊᑐᖅᑕᐅᔪᒧᑦ ᐊᑯᓂᐅᓂᖃᒐᔪᑦᑐᑦ ᐊᒥᓱᒐᓚᓐᓂᑦ ᐱᓇᓱᐊᕈᓯᓂᑦ ᐋᕐᓗᓄᑦ, ᑭᓯᐊᓂ ᐊᑯᓂᐅᓂᖃᖅᓯᒪᔪᑦ ~120 ᐅᓪᓗᓂᑦ.ᐅᖓᓯᑦᑐᒃᑯᑦ ᑐᑭᓯᒋᐊᕈᑏᑦ ᐊᑐᖅᑕᐅᓂᐊᖅᑐᑦ ᑐᑭᓯᑦᑎᐊᓂᖅᓴᕆᓗᒋᑦ ᐋᕐᓗᐃᑦ ᓇᒧᓐᖓᖃᑦᑕᕐᓂᖏᓐᓄᑦ ᐊᒻᒪ ᐅᑎᖅᑕᖃᑦᑕᕐᓂᖏᓐᓄᑦ.
[2] ᐋᕐᓗᓃᖔᖅᑐᑦ ᖃᐅᔨᓴᕋᔅᓴᐃᑦ: ᒪᑦᑕᖓᓂ ᐊᒻᒪ ᐅᖅᓱᖓᓂ ᖃᐅᔨᓴᕋᔅᓴᐃᑦ ᓄᐊᑕᐅᓂᐊᖅᑐᑦ ᐊᑐᕐᓗᑎ ᖁᑭᐅᑦᑕᐅᔭᒥᑦ ᐅᕝᕙᓘᓐᓃᑦ ᐳᓪᓚᒨᖅᑐᒧᑦ ᖁᑭᐅᑎᒧᑦ ᓴᓗᒪᔪᓂᑦ ᖁᑭᕆᐊᕐᓗᑎ ᒪᕐᖏᑐᕐᓂᒍᓐᓇᖏᑦᑐᓄᑦ ᓴᕕᕋᔭᓐᓄᑦ ᖃᐅᔨᓴᕋᔅᓴᐃᑦ ᖃᓂᒋᔭᖓᓂ ᓇᐸᕈᑕᖓᑕ (ᑐᓄᑦᑎᐊᖓᓂ ᓇᐸᕈᑕᖓᑕ) +. ᐱᔭᐅᔪᑦ ᖃᐅᔨᓴᕋᔅᓴᐃᑦ ᒪᑦᑕᖏᑦ ᐊᒻᒪ ᐅᖅᓱᖏᑦ ᖁᐊᖅᑎᑕᐅᓂᐊᖅᑐᑦ ᐊᐅᖏᑎᒍᑦ ᐊᒻᒪ ᐃᓗᓕᖏᓐᓂ ᖃᐅᔨᓴᖅᑕᐅᓗᑎ (ᓲᕐᓗ ᒪᑦᑕᖓᓂ isotopes ᐊᒻᒪ ᐅᖅᓱᖏᓐᓂ ᐋᓯᑦ). ᐊᐃᖏᑎᒍᑦ ᖃᐅᔨᓴᖅᑕᐅᔪᑦ ᑐᑭᓯᒋᐊᕈᑎᖃᖅᑎᑦᑎᓂᐊᖅᑐᑦ ᐋᕐᓗᐃᑦ ᑲᑎᓐᖓᓂᖏᓐᓄᑦ ᐊᒻᒪ ᐊᒥᓲᓂᖏᓐᓄᑦ ᓴᓇᓯᒪᓂᖏᓐᓄᑦ, ᐊᒻᒪᓗᑦᑕᐅᖅ ᖃᐅᔨᔾᔪᑎᐅᓗᑎ ᐊᐅᖏᑎᒍᑦ ᓇᓗᓇᐃᖅᓯᓂᖏᓐᓄᑦ ᓇᒦᓐᓂᖓᓄᑦ ᐊᑐᓕᕈᓐᓇᕐᓂᖏᓐᓄᑦ ᐅᑭᐅᑕᖅᑐᒥ ᖃᓄᐃᓐᓂᕆᔭᖏᓐᓂ. ᒥᑭᔫᑎᕋᓛᑦ ᐃᓗᓕᖏᑦ ᖃᐅᔨᓴᖅᑕᐅᓂᖏᑦ ᑐᑭᓯᒋᐊᕈᑎᖃᖅᑎᑦᑎᓂᐊᖅᑐᑦ ᑕᒪᒃᑭᓐᓂ ᓂᕆᖃᑦᑕᖅᑕᖏᓐᓂ ᐊᒻᒪ ᓇᒧᓐᖓᖃᑦᑕᕐᓂᖏᓐᓄᑦ.
[3] ᐊᔾᔨᓐᖑᐊᑎᒍᑦ ᓇᓗᓇᐃᖅᑕᐅᓂᖏᑦ: ᐋᕐᓗᐃᑦ ᐊᔾᔨᓕᐅᖅᑕᐅᓂᐊᖅᑐᑦ ᐊᑐᕐᓗᑎ ᖃᕋᓴᐅᔭᒃᑰᕈᓐᓇᖅᑐᒧᑦ SLR ᐊᔾᔨᓕᐅᕈᑎᓄᑦ. ᐊᑕᐅᓯᒡᒍᑏᑦ ᐋᕐᓗᐃᑦ ᐊᔾᔨᒌᖏᑦᑐᓂᑦ ᖃᓄᐃᓕᖓᓂᖃᖅᑐᑦ (ᓇᐸᕈᑕᖏᑦ ᖃᓄᐃᓕᖓᓂᖏᑦ ᐊᒻᒪ ᐃᔨᖏᑕ ᓴᓂᐊᓃᑦᑐᑦ ᖃᓄᐃᓕᖓᓂᖏᑦ) ᐊᑐᖅᑕᐅᔪᓐᓇᖅᑐᑦ ᓇᓗᓇᐃᖅᓯᒍᒍᑎᐅᓗᑎ. ᐊᔾᔨᓐᖑᐊᑎᒍᑦ ᓇᓗᓴᐃᖅᑕᐅᓂᖏᓐᓄᑦ ᐊᑐᖅᑕᐅᖃᑦᑕᖅᓯᒪᔪᑦ ᐊᔾᔨᒌᑎᑎᓪᓗᑎ ᐋᕐᓗᐃᑦ ᓅᖃᑦᑕᕐᓂᖏᓐᓄᑦ ᐊᔾᔨᒌᖏᑦᑐᓂᑦ ᓇᒦᓐᓂᖏᓐᓂ ᐊᒻᒪ ᑕᐃᒪᐃᓐᓂᖓᓄᑦ ᑐᑭᓯᔭᔅᓴᐅᔪᑦ ᓇᒧᓐᖓᖃᑦᑕᕐᓂᖏᓐᓄᑦ. ᒥᔅᓴᐅᓴᑦᑕᐅᓯᒪᔪᑦ ᐋᕐᓗᐃᑦ ᐊᒥᓲᓂᖏᓐᓄᑦ ᐅᓪᓗᒥᒨᖓᓕᖅᑎᑕᐅᓂᐊᖅᑐᑦ ᐊᑐᕐᓗᑎ ᑭᓪᓕᓯᓂᐊᓂᕐᒧᑦ ᐊᑐᖅᑕᐅᔪᓐᓇᖅᑐᓂᑦ ᐊᔾᔨᒌᓐᖑᐊᑎᑦᑎᔪᓐᓇᖅᑐᑦ ᐊᒥᓱᐊᖅᑎᕐᓂᖏᑦ ᓄᑖᑦ ᓇᓗᓇᐃᖅᑕᐅᔪᑦ ᐊᒻᒪ ᑕᑯᔭᐅᒃᑲᓂᖅᑐᑦ ᐋᕐᓗᐃᑦ.
[4] ᓂᐱᖏᑎᒍᑦ ᓂᐱᓕᐅᖅᑕᐅᔪᑦ ᐊᒻᒪ ᖃᓄᐃᓘᖃᑦᑕᕐᓂᖏᓐᓄᑦ ᑕᑯᔭᐅᔪᑦ: ᐋᕐᓗᐃᑦ ᓂᐱᖏᑦ ᓂᐱᓕᐅᖅᑕᐅᔪᓐᓇᖅᑐᑦ ᐊᑐᖅᓗᑎ ᐃᒪᕐᒥ ᑐᓵᔾᔪᑎᒥᑦ ᖃᐅᔨᓴᓂᕐᒧᑦ ᐅᒥᐊᕐᒥᑦ (ᓲᕐᓗ,ᐃᖅᑲᖓᓂᐅᖏᑦᑐᖅ). ᑕᕝᕙᓂᔅᓴᐃᓇᖅᑕᐅᖅ ᐋᕐᓗᐃᑦ ᖃᓄᐃᓘᖃᑦᑕᕐᓂᖏᑦ ᓂᐱᓕᐅᖅᑕᐅᓂᐊᕐᒥᔪᑦ ᖃᖓᑕᓲᕋᓛᒧᑦ ᐅᖓᓯᓐᓂᖃᖅᑐᓂᑦ ᖃᓂᒋᔭᖓᓂ 300-1000 ᒦᑕᐃᑦ ᑎᑭᓯᒪᔪᓄᑦ 30 ᒥᓂᑦ ᐊᑐᓂ ᓂᐱᓕᐅᕆᓂᐅᔪᓂᑦ/ᑲᑎᓐᖓᔪᓂᑦ. ᐋᕐᓗᐃᑦ ᖃᓄᐃᓘᖃᑦᑕᕐᓂᖏᑦ ᖃᐅᔨᓴᖅᑕᐅᓂᐊᖅᑐᑦ ᐊᒻᒪ ᖃᐅᔨᓴᖅᑕᐅᓗᑎ ᑐᑭᓯᑦᑎᐊᓂᖅᓴᕆᓗᒋᑦ ᖃᓄᐃᓘᖃᑦᑕᕐᓂᖏᓐᓄᑦ ᐊᒻᒪ ᓂᐱᖏᑦ ᖃᓄᐃᑦᑑᓂᖏᓐᓄᑦ, ᓯᕗᓪᓕᖅᐹᖑᓂᐊᖅᑐᖅ ᐊᑐᖅᑕᐅᔪᖅ ᐊᑯᕐᓗᑎ ᓂᐱᓄᑦ ᓂᐱᓕᐅᕆᔾᔪᑎᑎᓄᑦ ᖃᐅᔨᓴᕐᓗᒋᑦ ᐋᕐᓗᖅᑕᖃᕐᓂᖏᓐᓄᑦ ᐊᒻᒪ ᖃᓄᐃᓘᖅᑕᐅᔪᓂᑦ (ᓲᕐᓗ ᐆᒪᔪᓂᑦ ᓂᕆᔪᑦ) ᑲᓇᑕᒥ ᐅᑭᐅᑕᖅᑐᖓᓂ.
[5] ᖃᖓᑕᓲᒃᑯᑦ ᐊᔾᔨᓐᖑᐊᑦ: ᖃᖓᑕᓲᒃᑯᑦ ᐊᔾᔨᓕᐅᖅᑕᐅᔪᑦ ᖃᖓᑕᓱᕋᓛᒧᑦ ᖃᐅᔨᓴᖅᑕᐅᓂᐊᖅᑐᑦ ᐱᔭᐅᓗᑎ ᐋᕐᓗᐃᑦ ᑎᒥᖏᑕ ᐊᖏᓂᖏᑦ ᐊᒻᒪ ᖃᓄᐃᓐᓂᕆᔭᖏᑦ. ᖃᖓᑕᓲᒃᑯᑦ ᐊᔾᔨᓐᖑᐊᑦ ᐊᑐᖅᑕᐅᔪᓐᓇᕐᒥᔪᑦ ᓇᓗᓇᐃᕐᓗᒋᑦ ᐋᕐᓗᓕᐅᒃᑲᓂᕐᓂᖏᓐᓄᑦ ᖃᓄᐃᓕᖓᓂᕆᔭᖏᓐᓂ (ᓲᕐᓗ, ᓇᔾᔨᔪᑦ ᐊᕐᓇᐃᑦ) ᐊᒻᒪ ᐊᕕᑦᑐᖅᓯᒪᔪᒥᑦ ᑐᑭᓯᒋᐊᕈᑏᑦ (ᓲᕐᓗ ᑲᑎᓐᖓᔪᑦ ᖃᓄᐃᓕᖓᓂᖏᓐᓂ, ᓇᔾᔨᖃᑦᑕᕐᓂᖏᑦ) ᐊᔾᔨᒌᒌᓐᖑᐊᑎᓪᓗᒋᑦ ᐊᕐᕌᒎᓯᒪᔪᓂᑦ ᐱᔭᐅᓗᑎ ᐱᖁᕐᓂᖏᓐᓄᑦ ᐊᓯᔾᔨᖃᑦᑕᕐᓂᖏᓐᓄᑦ.
ᐃᓚᒋᔭᖓ ᑐᕌᒐᓪᓗᐊᑕᖓ ᐅᑭᐅᑕᖅᑐᒥ ᐋᕐᓗᓂ ᖃᐅᔨᓴᕐᓂᑎᓐᓄᑦ ᓴᖅᑭᖅᑎᑕᐅᓯᒪᔪᑦ ᖃᐅᔨᓴᖅᑎᓄᑦ ᖃᐅᔨᓴᓂᕐᒧᑦ ᐅᑭᐅᑕᖅᑐᒥ ᓄᓇᓕᓐᓂᑦ. ᐃᓄᐃᑦ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᐃᔭᖅᑎᑕᐅᔪᑦ ᖃᐅᔨᓴᕐᓂᖃᕐᓗᑎ ᐃᓕᓐᓂᐊᖅᑎᑕᐅᕙᑦᑐᑦ ᐋᖅᑭᑦᑕᐅᓂᖏᓐᓄᑦ ᖁᒻᒧᐊᑦᑎᑕᐅᓯᒪᔪᒃᑯᑦ ᐊᐅᓪᓚᑎᑎᔾᔪᑏᑦ, ᖃᐅᔨᓴᕋᔅᓴᑖᓂᕐᒧᑦ ᐊᒻᒪ ᑐᖅᑯᖅᑕᐅᓂᖏᓐᓄᑦ ᐋᕐᓗᓃᖔᖅᑐᑦ, ᐊᔾᔨᓐᖑᐊᑦ, ᐊᒻᒪ ᑐᑭᓯᒋᐊᕈᑏᑦ ᖃᕋᓴᐅᔭᒨᖅᑕᐅᓂᖏᓐᓄᑦ. ᐃᖅᑲᓇᐃᔭᖅᑎᑦᑎᒐᔪᑦᑐᒍᑦ ᑕᓪᓕᒪᓂᑦ ᓄᓇᓕᒻᒥ ᖃᐅᔨᓴᓂᕐᒧᑦ ᐃᑲᔪᖅᑎᓂᑦ ᐊᒻᒪ ᐊᑐᖅᑐᐊᖅᑐᑕ ᓱᓇᒃᑯᑖᓂᑦ (ᓲᕐᓗ, ᐅᒥᐊᑦ) ᐅᕙᒍᑦ ᐃᖅᑲᓇᐃᔮᖓᓄᑦ, ᐃᖅᑲᓇᐃᔭᕐᓂᖃᖅᑎᓪᓗᑕ ᓴᖅᑭᑎᑦᑎᓗᑕ ᑲᑎᓐᖓᔪᓂᑦ ᐃᒻᒥᑰᖅᑐᒥᑦ, ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᐅᔨᓴᖅᑏᑦ ᐊᕕᑦᑐᖅᓯᒪᔪᒥᑦ.
ᓱᒻᒪᑦ: ᐋᕐᓗᐃᑦ ᐱᒻᒪᕆᐅᔪᑦ ᐆᒪᔪᓂᑦ ᓂᕆᖃᑦᑕᖅᑐᑦ ᐃᒪᖓᓂ ᐊᕙᑎᖓᓂ ᓯᓚᕐᔪᐊᓕᒫᒥᑦ. ᐊᒥᓱᕈᕆᐊᖅᑐᑦ ᐋᕐᓗᐃᑦ ᑕᑯᔭᐅᖃᑦᑕᖅᑐᑦ ᑲᓇᓐᓇᖓᓂ ᑲᓇᑕᒥ ᐅᑭᐅᑕᖅᑐᒥ ᐊᒥᓲᓕᖅᑐᓂᑦ ᐊᕐᕌᒍᓂᑦ, ᐊᑦᑐᐊᓂᖃᕈᓐᓇᖅᑐᑦ ᑭᑯᖃᖏᓂᖅᓴᐅᓕᕐᓂᖓᓄᑦ ᐊᒻᒪ ᓯᑯᖃᓂᖓᓄ ᐊᑯᓂᐅᓂᖓᓄᑦ, ᓴᖅᑭᑎᑦᑎᓯᒪᔪᑦ ᐃᓱᒫᓘᑎᓂᑦ ᐱᔾᔪᑎᖃᖅᑐᓂᑦ ᐊᕙᑎᖓᓄ ᐊᑦᑐᖅᑕᐅᔪᓂᑦ ᐅᑭᐅᑕᖅᑐᒥ ᐊᕙᑎᖓᓂ. ᐋᕐᓗᐃᑦ ᑲᓇᓐᓇᖓᓂ ᑲᓇᑕᒥ ᐅᑭᐅᑕᖅᑐᒥ ᓂᕆᖃᑦᑕᖅᑐᑦ ᐃᒪᕐᒥᐅᑕᓂᑦ ᐆᒪᔪᓂᑦ (ᑑᒑᓖᑦ, ᕿᓚᓗᒐᐃᑦ, ᐊᕐᕖᑦ, ᐊᒻᒪ ᓇᑦᑏᑦ). ᐋᕐᓗᐃᑦ ᐆᒪᔪᓂᑦ ᓂᕆᖃᑦᑕᕐᓂᖏᑦ ᐊᔅᓱᕈᑎᑦᑎᔪᑦ ᐊᕙᑎᖓᓂ, ᐱᖅᑯᓯᓄᑦ, ᐊᒻᒪ ᑮᓇᐅᔭᓕᕆᓂᕐᒧᑦ ᐱᒻᒪᕆᐅᔪᓂᑦ ᐃᒪᕐᒥᐅᑕᓂᑦ ᐆᒪᔪᓂᑦ ᐊᒥᓲᓂᖏᓐᓄᑦ ᐊᑦᑐᐃᓂᖃᕈᓐᓇᖅᑐᑦ ᒪᑭᒪᑎᑕᔅᓴᐅᓂᖏᓐᓄᑦ ᐊᑐᖅᑕᐅᑦ ᓂᕿᔅᓴᓄᑦ ᐃᓄᓐᓄᑦ/ᐅᑭᐅᑕᖅᑐᒥᐅᑕᓄᑦ.ᐃᓚᒋᐊᕐᓗᒍ, ᖃᐅᔨᓴᕐᓂᕆᓯᒪᔭᕗᑦ ᑕᑯᔅᓴᐅᑎᑦᑎᓯᒪᔪᑦ ᑖᒃᑯᐊ ᐋᕐᓗᐃᑦ ᑕᑯᔅᓴᐅᓂᖏᑦ ᐊᓯᔾᔩᒍᓐᓇᖅᑐᑦ ᓇᒧᓐᖓᖃᑦᑕᕐᓂᖏᓐᓄᑦ ᐊᒻᒪ ᓅᖃᑦᑕᕐᓂᖏᓐᓄᑦ ᓂᕆᖃᑦᑕᖅᑕᖏᓐᓂ ᐆᒪᔪᓂᑦ. 
ᐊᖏᓪᓕᕙᓪᓕᐊᓂᖃᖅᑐᖅ ᐃᓱᒫᓘᑕᐅᔪᑦ ᐃᓄᐃᑦ ᓄᓇᓕᖏᓐᓂ ᑖᒃᑯᐊ ᐊᒥᓱᕈᖅᐸᓪᓕᐊᔪᑦ ᐋᕐᓗᐃᑦ ᐱᑕᖃᕐᓂᖏᑦ ᐅᑭᐅᑕᖅᑐᒥ ᐱᐅᖏᑦᑐᒥᑦ ᐊᑦᑐᐃᓂᖃᖅᑎᑦᑎᔪᓐᓇᖅᑐᑦ ᐃᑭᐃᑕᖅᑐᒥ ᐃᒪᕐᒥᐅᑕᓂᑦ ᐆᒪᔪᓂᑦ. ᐊᒥᓱᒐᓚᐃᑦ ᐃᓄᐃᑦ ᓄᓇᓕᖏᑦ ᐊᐱᕆᓯᒪᔪᑦ ᐊᒥᓲᓂᖏᓐᓄᑦ ᖃᐅᔨᓴᕐᓂᐅᔪᓂᑦ ᓇᓗᓇᐃᕐᓗᒋᑦ ᐋᕐᓗᐃᑦ ᐊᒥᓲᓂᖏᑦ ᒪᑭᒪᑎᑕᔅᓴᐅᔪᓂᑦ ᐋᕐᓗᖅᑕᐅᔪᓐᓇᕐᒪᖔᑕ ᐅᕝᕙᓘᓐᓃᑦ ᑐᖁᕋᖅᑕᐅᓗᑎ. Tᑐᑭᓯᓗᒋᑦ ᖃᓄᖅ ᐋᕐᓗᐃᑦ ᑲᓇᓐᓇᖓᓂ ᑲᓇᑕᒥ ᐅᑭᐅᑕᖅᑐᒥ ᐊᑦᑐᐃᓂᖃᕐᒪᖔᑕ ᐊᒥᓲᓂᖏᓐᓄᑦ ᐃᒪᕐᒥᐅᑕᐃᑦ ᐆᒪᔪᐃᑦ ᐊᖑᓇᓱᑦᑕᐅᔭᑦᑐᑦ ᐃᓄᓐᓄᑦ, ᐱᒃᑲᓐᓂᕆᐊᖃᖅᑐᒍᑦ ᑐᑭᓯᒋᐊᕈᑎᓂᑦ ᐊᒥᓲᓂᖏᓐᓄᑦ ᓴᓇᓯᒪᓂᖏᓐᓄᑦ, ᐱᑕᖃᕐᓂᖏᓐᓄᑦ ᐊᒻᒪ ᐊᒥᓲᓂᖏᓐᓄᑦ ᐊᓯᔾᔨᖃᑦᑕᖅᑐᑦ, ᐊᒻᒪ ᐊᕙᑎᖓᓂ (ᓲᕐᓗ, ᓇᒧᓐᖓᖃᑦᑕᕐᓂᖏᑦ, ᓅᖃᑦᑕᕐᓂᖏᑦ, ᓂᕆᖃᑦᑕᖅᑕᖏᑦ ᐊᒻᒪ ᐆᒪᔪᕋᓱᐊᓂᕐᒧᑦ ᖃᓄᐃᓘᖃᑦᑕᕐᓂᖏᓐᓄᑦ) ᐊᕕᑦᑐᖅᓯᒪᔪᒥᑦ.
ᓇᒥ: ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ (ᐃᒃᐱᐊᕐᔪᒃ).
ᖃᖓ: ᐋᒡᒌᓯᒥᐅᒐᒧᑦᑐᖅ, ᑭᓯᐊᓂ ᐃᒻᒪᖃ ᔪᓚᐃᒥ ᑎᑭᑦᑐᒍ ᑭᓯᐊᓂ ᐃᒻᒪᖃ ᔪᓚᐃᒥ ᑎᑭᑦᑐᒍ ᐱᕆᒧᑦ ᐋᕐᓗᐃᑦ ᐊᕐᕌᒍᒍ ᐃᓗᐊᓂ ᑕᑯᔭᐅᖃᑦᑕᑎᓪᓗᒋᑦ ᐊᒻᒪ ᓯᓚᖓᓄ ᖃᓄᐃᓐᓂᕆᔭᖏᓐᓂ ᐅᒥᐊᕐᒥ ᖃᐅᔨᓴᕈᓐᓇᓂᕐᒧᑦ. ᐊᒥᓱᓄᑦ ᐊᕐᕌᒍᓄᑦ ᐱᓕᕆᐊᖅ (2026-2029).
